
Бала тәрбиелеудің он ережесі.  

 

1.Балаңды сүй! Яғни оның қасында барына қуан, ол ӛзі қандай болса, солай 

қабылда, оны қорлама, оны жәбірлеме, оны ӛзіне деген сенімділігінен 

айырма, оны нақақтан жазалама, оны ӛзіңнің сеніміңнен мақұрым етпе, сені 

жақсы кӛруіне жағдай тудыр.  

 

2.Балаңды қорға!Яғни оны жаны мен тәніне қауіпті нәрселерден сақта, тіпті-

егер қажет болса-жеке мүдделерінді құрбан етіп, басынды қатерге байлай 

отырып қорға.  

 

3.Балаңа жақсы үлгі бол!Оның бойына дәстүрлі құндылықтарға деген құрмет 

сезімін дарыт, ӛзің де сол құндылықтарға сәйкес ӛмір сүр, балаға 

жауапкершілік сезіммен қара. Балаға үй іші тату, қарттарын құрметтеп, 

жақсы кӛретін, барлық туған-туысқандармен және досжарандармен етене 

жақын әрі шынайы байланыста болатын отбасы, ошақ қасы керек. Бала 

адалдық, кішіпейілділік, жарастық ұялаған отбасында ӛмір сүруге тиіс. Ата-

ананың ерлі-зайыптылық адалдықты бұзуы, кӛре алмаушылық, арсыздық 

жолмен баю, балаға принципсіз байланыстар арқылы қандай да болсын 

пайда келтіру және т.б.-осының бәрі елдің ертеңгі азаматының моральдық 

бейнесіне мейлінше ұнамсыз әсер ететін «үлгі» құрайды.  

 

4.Балаңмен ойна!Яғни балаңа қажет уақыт ажырат, оған қалай сӛйлеп, 

қалай ойнау ұнаса, солай сӛйлеп, солай ойна, оның ойындарына шындап 

ден қой, оның ұғым-түсініктер әлеміне бейімдел.  

 

5.Балаңмен бірге еңбектен!Балаң жұмысқа қатысқысы келгенде, оны демеп 

жібер (үйде, бақта, бақшада). Балаң ӛсіңкірегенде шаруашылыққа қажетті 

барлық жұмыстарға қатыстырып үйрет. Қолы бос кездері мен каникул 

уақытында ол мектеп ұйымдастырған іс-қызмет түрлеріне қатысуға тиіс.  

 

6.Баланың оңай болмаса да, ӛз бетімен ӛмірлік тәжірибе алуына жол қой! 

Бала ӛз басынан ӛткерген тәжірибені ғана мойындайды. Сенің жеке 

тәжірибелігің балаң үшін кӛп жағдайда құнсыз болып шығады. Оған ӛзінің 

жеке тәжірибесін жинақтауға мүмкіндік бер, тіпті бұл белгілі бір тәуекелмен 

байланысты болған күнде де солай істе. Шамадан тыс қорғаштаған, қауіптің 

қай-қайсысынан да «қамсыздандырылған» бала кӛп жағдайда әлеуметтік 

мүгедекке айналады.  

 



7.Балаға адамдық бостандықтың мүмкіндіктері мен шектерін кӛрсет!Ата-

анасы баланың алдымен әрқайсысының дарындары мен ерекшеліктеріне 

сәйкес адамның жеке басының дамуы мен тұлғалануының тамаша 

мүмкіндіктерін ашуға тиіс. Сонымен бірге оған кез-келген адам отбасында 

...,ұжымда...және жалпы қоғамда ӛзінің іс-әрекеттерінің белгілі бір шектерін 

мойындауы және сақтауы тиіс екенін кӛрсету қажет (заңды ұстану және ӛмір 

салты ережелерін сақтау).  

 

8.Баланы тіл алғыш етіп үйрет!Ата-анасы баланың мінез-құлқын қадағалап 

отыруға және оның іс-қылықтарын оның ӛзіне де, басқаларға да нұқсан 

келтірмейтіндей етіп бағыттап отыруға міндетті. Баланы белгіленген 

ережелерді сақтағаны үшін қолпаштап отырған жӛн! Алайда қажет болған 

жағдайда жаза арқылы ережелерді құрметтетіп отыру керек.  

 

9.Баладан пісіп–жетілу сатысына және ӛзіндік тәжірибесіне сәйкес шама-

шарқы жететін пікірлер мен бағаларды ғана күт! Бала осынау соншама 

күрделі дүниеде бағдар жасап үйренгенше, оған ұзақ уақыт қажет. Оған 

қолыңнан келгенше кӛмектес, және де жинақтаған тәжірибесі мен ӛзінің 

пісіп-жетілу сатысына сәйкес ӛзіндік пікірін немесе қорытындысын айта 

алатын кезде ғана баладан оларды талап ет.  

 

10.Балаға еске түсіруге болатын құндылыққа ие әсерлерді басынан кешіруге 

мүмкіндік бер! Бала да, үлкендер сияқты, әсерлермен «қоректенеді», олар 

балаға басқа адамдардың ӛмір-тіршілігімен және айналадағы дүниемен 

танысуға мүмкіндік береді. 

 

АТА-АНАЛАРҒА ПСИХОЛОГИЯЛЫҚ КЕҢЕС 

Ата-аналарға психологиялық кеңес  

 

1. Балаларыңызды жетістік пен дәрежесі үшін емес, сол қалпында сӛзсіз 

қабылдап жақсы кӛретіндігіңізді сездіртіңіз.  

2. Қателескені үшін баланы кекетіп, бетінен алмаңыз, басқа балалармен 

оны салыстырмаңыз.  

3. Баланың сұрақтарына жауап берген кезде шын және шыдамдылықпен 

жауап беріңіз.  

4. Күнде балаңызбен жеке сӛйлесуге уақыт бӛліңіз.  

5. Жас мӛлшері әртүрлі адамдармен дұрыс қарым-қатынас жасауға 

үйретіңіз.  

6. Баланың әрір жетістігі үшін мақтап отырыңыз.  



7. Балаға баға бермеңіз, оның іс-әрекетін бағалаңыз.  

8. Табысқа күшпен жетуге болмайды, сондықтан балаңызға күш кӛрсетіп, 

тапсырманы орында деп талап етпеңіз.  

9. Баланың қателік жіберуге құқығы бар екенін айтыңыз.  

10. Баланың «бақытты кездер банкісі» туралы ойлаңдар.  

11. Үлкендер балаға қалай қараса, бала да ӛзіне солай қарайды.  

12. Жалпы, ӛзіңізді баланың орнына қойып отырыңыз.  

 

Ата – аналарға кеңес  

 

1. Баланың берген жауабына шын және шыдамдылықпен жауап беріңіз.  

2. Балаңыздың жеке бӛлмесі не бір бұрышы болуына жағдай жасаңыз.  

3. Балаңыздың шашылып жатқан үстеліне ұрыспаңыз, егер ол 

шығармашылық іс - әрекетпен айналысып отырса.  

4. Шешім қабылдауда ӛзіндік жеке жоспар құруына кӛмек кӛрсету.  

5. Балаңыздың кемістіктерін бетіне басып, басқа балалармен оны 

салыстырмаңыз.  

6. Күнде балаңызбен жеке сӛйлесуге уақыт бӛліңіз.  

7. Отбасымен шешетін мәселелерге балаңызды қатыстырып, оның жеке 

басының ой-пікірімен санасыңыз.  

8. Қателескені үшін баланы кекетіп, бетінен алмаңыз.  

9. Баланың әрбір жетістігі үшін мақтап отырыңыз.  

10. Жас мӛлшері әртүрлі адамдармен дұрыс қарым-қатынам жасауға 

үйретіңіз.  

11. Қиын нәрселерді тауып және оны ӛз бетімен, жауапкершілікпен шешуге 

балаңызға кӛмек кӛрсетіңіз.  

12. Балаңызды жетістік пен дәрежесі үшін емес, сол қалпында сӛзсіз 

қабылдап жақсы кӛретіндігіңізді сездіртіңіз.  

13. Балаңызбен бірге әңгімелер, ертегілер, фантастикалық оқиғалар 

құрастырып, баланың шығармашылық қабілетінің дамуына жағдай 

жасаңыз.  

14. Балаңыздың сүйікті ісіне керек кітап, ойын, т.б. құралдармен қамтамасыз 

етіңіз.  

15. Балаңыздың алған негізгі ісінің ойдағыдай орындалуына сеніміңіз 

болмаса да, сол істі ӛзі аяқталуына жағдай жасаңыз.  

16. Бала ӛз жұмысын кӛрсете алатын стенд жасап қойыңыз.  

17. Істеген жұмысының нәтижелі болуына кӛмектесіңіз.  

18. Баланың қойған талабына ерекше кӛңілмен қараңыз.  

19. Балаңыздың ӛткір ойлығына сеніп, әрдайым сенім артыңыз. 



Құрметті ата-аналар назарыңызға бала тәрбиесіне жағымды әсерін 
тигізетін пайдалы кеңестер ұсынамыз: 

  

 Кӛңіл күйіңіз болмай тұрған кезде ешқашан да бала тәрбиесімен 
айналыспаңыз. Ӛз балаңызбен тығыз қарым-қатынас орнатуға тек қана Сіздің 
кӛтеріңкі кӛңіл күйіңіз, оң кӛзқарасыңыз ғана  әсер етеді. 

 Тәрбие сатылы деңгейде жүргізілгені дұрыс. Әр биікке ӛз уақытында, біртіндеп 
кӛтеріліп отырған дұрыс. 

 Бала – біздің айнамыз. Олар ең алдымен ата-анасынан үлгі алатынын және кӛп 
жағдайда біз ӛмірде қандай қадамдар жасасақ, олар да сондай қадамға 
баратыны есіңізде сақтаңыз. 

 Балаңызбен әңгімелесу нәтижелі болуы үшін, ең алдымен ашық жарқын сенімге 
құрылған риясыз әдісті таңдаңыз. Сіздің сӛздеріңіз қатал естілуі мүмкін, бірақ 
ешқашан да ауыр әрі ӛрескел болмауы керек. Ақырын әрі сенімді айтылған 
әңгіме ғана ата-ананың талаптары мен ойларын балаға жеткізе алады. 

 Балаңыз үшін керек уақытта қажетті ақыл қосатын, оның қадамдарын 
айыптамайтын ең жақын досына айналыңыз. 

 Ӛзін және оны қоршаған адамдарды жақсы кӛруге үйретіңіз. Бұл оны ӛзіне ӛте 
сенімді адам ретінде қалыптастырып, қоршаған ортамен байланысын жолға 
қоюға кӛмек береді. 

 Бір мезетте қатал да мейірімді бола біліңіз.  Егер сіз балаңызға деген ыстық 
ықыласыңызды үнемі білдіре отырып, тек керек уақытында ғана ұрсатын 
болсаңыз, онда бұл сіздің тәрбиеңіз барысында міндетті түрде жемісін береді. 

 Оған ӛмірдегі ӛз ұстанымына тұрақты болуды үйретіңіз. 

 Баланы әр кезде оның кӛзіне қарап тұрып, мұқият тыңдаңыз, ӛйткені тек сол 
сәтте ғана оның ішкі жан дүниесі мен алаңдатқан мәселеге сіздің бей-жай 
қарамайтыныңызға сенімі болады. 

 Ӛзіңіздің бос уақытыңызды үнемі балаңызбен ӛткізуге тырысыңыз. Ондай 
сәттер баланың ӛзіндік орнын сезініп ӛсуге мүмкіндік береді. 

 Жанжалдасқан күйі екі жаққа бӛлініп жүре беруге болмайтынын ұмытпаңыз, ең 
алдымен балаңызбен татуласып алыңыз, содан кейін ғана ӛз 
жұмыстарыңызбен жүре берсеңіз болады. 

 Әр уақытта оған қажет болғанда үйде болғаны қандай жақсы екенін жадына 
салып, мақтап  отырыңыз, себебі ол ӛзінің қажеттігін түсініп, үнемі үйге 
асығатын болады. 

 Ӛзінің жақсы адам екенін ескертіп отыру керек, алайда, басқалардан артық 
емес екенін  естен шығармай, айтып отырған жӛн, себебі оның тым тәкәппар 
және екіжүзді болып ӛспегені жақсы. 

 Оның таңдауы мен пікіріне құлақ түріңіз. Тіпті сіз онымен келіспейтін болсаңыз 
да, оны еш уақытта сынамаңыз. 

 Оны ӛз қадамдары үшін жауап беруге үйретіңіз.  Оның ӛзін емес, әруақытта 
жақсы  қадамын бағалап, егер ол дұрыс емес жасаған болса, қателігін 
кӛрсетіңіз, оның орнында ӛзіңіз болғанда былай істер едім деп, таңдау және 
шешім қабылдау құқығын оның ӛзіне қалдырыңыз. 



 Еш уақытта оның осыған дейін жасаған қателіктерін еске алмаңыз. Болған 
нәрсенің барлығын ӛткен күнге қалдырыңыз. 

 Оған тым қатты талап қойып, ұзын-сонар ақыл-кеңес айтудан аулақ болыңыз, 
оның жанын жаралайтын немесе намысына тиетін ащы әзіл не теңеулер, әжуа 
айту еш уақытта дұрыс болмайды. 

 Егер сізді оның мінез-құлығы ренжітсе, бұл жайлы ӛзіне айтыңыз. Бұндай кезде 
оның тәртібін талқылымаңыз, тек ӛзіңіздің кӛңіл-күйіңіз туралы айтыңыз. 

 Шектен тыс бақылауды азайтыңыз, бұл кӛп жағдайда табыс әкелмейді. 

 Ол ақтай алмайтын үмітті, кӛтере алмайтын жүкті оған артпаңыз. Бастапқыда 
ӛзіңіз одан не талап ететініңізді анықтап алған жӛн. Содан соң барып, міндетті 
түрде оның не қалайтынын біліңіз, ұстаным жасауға тиіс аса маңызды 
жағдайлар бойынша міндетті түрде келісімге келуге ұмтылған дұрыс. 

 Әңгіме барысында оның маңызын жоғалтпау үшін кӛпсӛзділіктен арылу керек. 

 Сіздің баланы мәжбүрлеуіңіз тым нәзік, жан-жақты әрі жалғаспалы сипатта әсер 
ететіндей болуы керек. 

 Әр уақытта баламен үлкен адамдарша, оны кішірейтіп, еркелетер сӛздерді 
барынша аз қолдана отырып сӛйлескен абзал. 

 Даулы мәселелер орын алған жағдайда бала ӛзін үнемі қателесуші ретінде 
сезінбес үшін оған жол беріңіз. Бұл арқылы сіз балаңызға біреуді кешіруді, ӛз 
қателігін түсінуді, жеңілістер мен қателіктерді мойындай білуді үйреткен болар 
едіңіз. 

 Оны ақылы, таланты, сұлулығы немесе тума дарыны үшін емес, қарапайым 
ғана оның осылай бар болғаны үшін ғана жақсы кӛріңіз. 

 Есіңізде болса, балаға үш негізгі қасиетті дарытуға міндеттісіз: шешім шығару, 
құрмет, жауапкершілік. Қандай жағдай болса да, еңсесін тік ұстайтын, жан-
қоршаған адамдарына құрметпен қарайтын және ӛз қадамдары үшін жауап 
бере алатын адамдар кӛп жағдайда табысқа жететіні белгілі. 

Егер сізге шын мәнінде жақсы, жауапкершілігі жоғары, бәріне сыйлы, табысты 
азаматты тәрбиелеуді кӛздесеңіз, ешқашан ӛзіңізді кінәлап, ӛкінішке ұрынбас 
үшін, бар мүмкіндікті қолдануға тырысыңыз, бәлкім сонда ғана сіз ӛз 
перзентіңізбен мақтана алатын боласыз. 

 

 


